
 Hukum Peraduan SMS Menang CAMRY
  
Oleh
 Zaharuddin Abd Rahman
 www.zaharuddin.net 
   
 

 Sebuah berita menyebut :-
  

 KUALA
LUMPUR : Celcom ( Malaysia ) Bhd menawarkan 100 unit Toyota Camry 2.0E
1AZ-FE kepada pelanggan pasca bayar dan pra bayarnya menerusi peraduan
'Celcom 100 Hari 100 Kereta' bermula hari ini. 
  
  i.          sebuah kereta akan diberi setiap hari selama 100 hari berturut-turut kepada pemenang peraduan berkenaan. 
  
  ii.        
Pelanggan perkhidmatan Celcom yang berminat menyertai peraduan itu
hanya perlu menaip kata kunci CARS dan hantar melalui SMS ke nombor
22222. Promosi itu terbuka kepada pelanggan sedia ada dan baru Celcom. 

  
  iii.       
Pelanggan yang dapat menjawab 10 soalan dengan tepat serta mendapat
mata paling banyak akan dipilih sebagai pemenang. 
  
  iv.       
Peserta dengan mata tertinggi juga berpeluang memenangi tambahan sebuah
kereta Toyota Camry model sama pada hujung minggu.
  
  v.         Setiap SMS yang dihantar dikenakan RM5. 
  
  vi.       
Kempen itu berlangsung selama 100 hari bermula hari ini hingga 9
September ini. Pada masa ini, Celcom mempunyai 1.5 juta pelanggan pasca
bayar dan 6.3 juta pelanggan pra bayar. 
  
 vii.       Beliau
berkata, promosi 100 hari itu bertujuan memberi ganjaran kepada
pelanggan setia atas sokongan yang diberikan kepada syarikat berkenaan
    


 ULASAN UZAR :
  
 Secara rasmi dan mudahnya, ia adalah peraduan yang haram di sisi Islam kerana perjudian. Ini kerana semua peserta yang menghantar SMS terdedah kepada kerugian RM 50 (kerana mesti menjawab 10 soalan terlebih dahulu, sedangkan satu sms = RM 5) atau berpeluang mendapat untung sebuah kereta. Hanya seratus orang akan berjaya dari berjuta peserta. Syarikat pasti meraih untung yang lebih berbanding peserta. 

    
 Ia tidak ubah seperti peraduan "Who Wants To Be A Millionaire" dengan sedikit perbezaan sahaja. 
    
 Peserta mungkin berkata
    
 "Alah, apalah sangat dengan RM 5 atau RM 50 .. redha sahaja, kami tidak rasa dizalimi pun"
    
 Namun wajib diingati, pengharaman perjudian adalah hak Allah swt dan sebarang keredhaan dalam perkara yang menjadi hak Allah adalah TERTOLAK. Redha dalam hal dosa seperti ini, adalah redha maksiat. Malah lebih dahsyat dari itu, kerdehaan dalam perilaku dosa yang mencarik hak Allah adalah akan menjadikan ia sebagai satu dosa yang lebih besar.

    
 Mungkin juga ada yang berkata :-
  
 "Tapi ustaz, bukankah ada manfaat untuk kita peraduan sebegini, bukan senang nak dapat peluang "
  
 Memang benar ada manfaatnya, namun keburukannya jauh lebih besar, sebagaimana yang ditegaskan oleh Allah swt sendiri :-
    
 يَسْأَلُونَكَ عَنِ الْخَمْرِ
وَالْمَيْسِرِ قُلْ فِيهِمَا إِثْمٌ كَبِيرٌ وَمَنَافِعُ لِلنَّاسِ وَإِثْمُهُمَآ
أَكْبَرُ مِن نَّفْعِهِمَا

 Ertinya : Mereka bertanya kepadamu tentang khamar dan judi Katakanlah: ""Pada
keduanya itu terdapat dosa besar dan beberapa manfaat bagi manusia, tetapi dosa
keduanya lebih besar dari manfaatnya ( Al-Baqarah : 219 )

    
 Saya teringat pernah menonton "National Geographic" yang mendokumentasikan perihal pusat perjudian di Macau. Saya masih ingat kata-kata pengusaha dan pemain judi dalam interview dengan wartawan dokumentasi itu, 

    
 "dari 10 kali main, biasanya hanya sekali menang dan 9 kali kalah".
    
 Berikut pula info yang amat jelas dari seorang yang telah menyertai peraduan ini, saya petik dari ruangan komen di bawah. Ia sangat membuktikan ia judi yang amat menindas dan zalim.
    
 Pada 2 Jun (iaitu tarikh bermula peraduan tersebut) saya mula hantar SMS
jam 8.30 mlm. Sehingga pukul 1 pagi, keseluruhan SMS yang saya terima
daripada syarikat tersebut lebih kurang 200 SMS. yang di caj RM5 ialah
lebih kurang 60 SMS. Dengan harapan yang menggunung untuk memperolehi
kereta tersebut, saya telah melabur sebanyak RM300.  

   
   terus
terang saya katakan,saya turut menunaikan solat hajat untuk memenangi
pertandingan ini. Hajat saya jika menang ialah dapatlah saya ringakan
beban saya membayar hutang kereta yang sedia ada, selain dapat
menggunakannya untuk buat ibadat (pergi kerja, berteduh, masjid)--
adakah tindakan saya betul ustaz?? 
   
  Setiap SMS yang diterima
sangat teruja dan membuatkan pelanggan akan sentiasa ingin ber SMS dan
menjawab soalan. Maka, saya telah terperangkap dalam permainan ini.

    
   
 
 Itulah sifat judi, pengusaha akan sentiasa lebih mendapat manfaat dan keuntungan. Ia sememangnya sebuah permainan yang amat buruk.
    
 Jauhilah darinya, apatah lagi solat hajat dalam berjudi. Segeralah sampaikan kepada adik beradik, rakan-rakan dan taulan. Jangan sampai sebuah kereta Camry menyebabkan penyesalan tak sudah di alam barzakh dan akhirat kelak.
   
 Ini pula satu lagi pengakuan penting dari pekerja di syarikat tersebut :-
    
 Cuba baca pengakuan
seorang pekerja di syarikat tersebut ini (saya petik dari ruangan
komentar artikel ini). "Saya adalah seorang yang bekerja dengan xxxxxm,
saya akui memang saya menentang sekeras-kerasnya peraduan ini yang
memang jelas berunsur perjudian.. Ada jugak kenalan-kenalan yang dah
terjebak dengan peraduan ni dan ada juga customer yang tanya dengan
saya bila nak dapat kereta sedangkan diorang ada yang telah melabur
sebanyak RM3000++ (ada bukti) tapi masih belum menang... memang agak
memeranjatkn saya apabila ada yang sanggup belanja beribu-ribu untuk
peraduan ni..."  


    
 Bayangkan betapa ghairahnya orang di zaman ini dalam bab duit dan harta segera, sehingga mudah kerap ditipu, diperdaya dan  terjebak judi. Mereka berlumba-lumba menjawab soalan dari sms CELCOM ini kerana ingin mendapat mata tertinggi setiap hari bagi meraih sebuah kereta CAMRY, hingga terkorban RM 3000 sehari !! tanpa camry, tetapi hanya minyak yang naik harga RM 0.78 seliter.

  
    
 Pihak syariikat cuba mempertahankan tindakannya dengan mendakwa bahawa peserta tidak dizalimi kerana dengan setiap RM5 itu, syarikat akan memberikan wallpaper dan buku koleksi gambar kereta kepada pelanggan. Atas alasan itu mereka CUBA mendakw aia halal dan pelanggan tiada kerugian. 

  
 Sebanranya, Ia adalah satu helah keji perjudi an kerana hakikatnya tiada siapa yang inginkan wallpaper itu, semua yangmenyertainya adalah menumpukan kepada kereta/. SIla baca pengakuan seorang yang menyertainya ini:-

  
 Saya join peraduan ni bermula 3/6/06 hingga 6/6/08 dan mdapat poin sbyk 1,310,000 dan duit saya telah habis lebih kurang RM 1250.tapi tiada sebarang hasil & kemudian baru saya sedar yg ini adalah penipuan kerana setiap sms yg dicaj rm5 tu untuk kita beli wallpaper gallery yg sebenarnya kita tak nak pun tp terpaksa jugak kerana nk kan toyota camry tu.celcom jugak mhantar kata2 semangat setiap kali soalan djawab dgn betul hingga kita rasa seolah kita betul2 akan menang. Sekarang saya dah insaf..  (Petikan dari ruangan komen)
 
    
 Akhirnya firman Allah s.w.t tentang pengharaman judi yang disamakan dengan najis dan kerja Syaitan:-
    
 يَا أَيُّهَا الَّذِينَ آمَنُواْ إِنَّمَا
الْخَمْرُ وَالْمَيْسِرُ وَالأَنصَابُ وَالأَزْلاَمُ رِجْسٌ مِّنْ عَمَلِ
الشَّيْطَانِ فَاجْتَنِبُوهُ لَعَلَّكُمْ تُفْلِحُونَ  

 Ertinya : Hai orang-orang yang beriman, sesungguhnya (meminum) khamar, berjudi, (berkorban untuk)
berhala, mengundi nasib dengan panah, adalah perbuatan keji termasuk perbuatan Syaitan. Maka jauhilah perbuatan-perbuatan itu agar kamu mendapat keberuntungan ( Al-Maidah : 90 ) 


    
 Bagi pihak saya, saya telah memaklumkan isu ini kepada YB Dato' Ahmad Zahid Hamidi dan juga beberapa orang Mufti. Moga mereka dapat membantu umat Islam sesegera yang mungkin melalui kuasa dan autoriti mereka.  

    
 Sekian,
    
 Zaharuddin Abd Rahman
 www.zaharuddin.net 
  3 Jun 2008  
    

    



 petikan berita hari ini ( 4 jun 08 ) 
  

 Kami mengucapkan tahniah kepada Suzana yang dipilih sebagai pemenang pertama kempen 100 Hari 100 Kereta yang diadakan ini. 
 
 "Celcom masih mempunyai 99 kereta lagi dan menyaran kepada
pelanggan untuk mengambil bahagian dalam kempen berkenaan. Anda mungkin
dipilih sebagai pemenang Toyota Camry untuk hari berikutnya," katanya
dalam kenyataan di Kuala Lumpur, semalam. 
 
  Promosi khidmat pesanan ringkas (SMS) 100 Hari 100 Kereta
Celcom itu menawarkan peluang memenangi kereta Toyota Camry 2.0E 1AZ-FE
setiap hari untuk pelanggan pasca bayar dan prabayar syarikat itu.
Menerusi promosi itu, pelanggan yang mendaftar untuk peraduan berkenaan
perlu menjawab soalan yang disediakan menerusi SMS, dengan yang
menghantar paling banyak jawapan yang betul pada setiap hari akan
dipilih sebagai pemegang. 
 
 Celcom turut menyediakan sebuah kereta tambahan untuk
dimenangi pada setiap hujung minggu sepanjang tempoh peraduan itu yang
mana peserta dengan markah tertinggi mingguan akan dipilih sebagai
pemenang. 
 
 Pemenang kereta harian akan diumumkan menerusi SMS tahniah
dan dihubungi menerusi telefon sebelum 12 malam pada keesokan harinya. 
   
 

   ULASAN UZAR :

  

 Sila baca di petikan berita 4 Jun 2008  yang saya 'bold', ia jelas memerlukan pelanggan hantar sebanyak sms kepada mererka untuk menang. Menurut laporannya, soalan dari pihak CELCOM TIDAK HENTI-HENTI MASUK selagi pelanggan menjawab. Sedangkan satu SMS yang dihantar oleh CELCOM bernilai RM 5 ditanggung oleh pelanggan. Ia Judi yang amat jelas dan menindas.

